
ПРАДМОВА
Пастаўшчына – прыгожы і  своеасаблівы

к уточак беларуск ай зям лі , як і  мае цудоўныя
прыродныя краявіды, складаную і поўнасцю яшчэ не
раскрытую гісторыю, адметныя традыцыі, культуру,
мову. Аднак пакуль што склалася так, што кніг, у якіх
можна было б знайсці апісанне тутэйшых помнікаў
гісторыі, культуры і прыроды, выдадзена вельмі мала.
Гэта выданне ў нейкай ступені запоўніць белую пляму
ў летапісанні Паставаў і ваколіцаў і стане асновай для
далейшых краязнаўчых пошукаў і адкрыццяў.

Ідэя  к ні гі  з ’явілася  і  выспела пад час
вандровак па роднаму краю, якія ладзілі ўдзельнікі
навуковага краязнаўчага таварыства школьнік аў
“Ювента” на працягу 2000 – 2004 гадоў. Асабліва
плённымі былі краязнаўчыя экспедыцыі апошняга
летняга сезону, калі ніткі  маршрутаў шчыльнай
павуцінай аплялі пастаўскія ваколіцы. Матэрыялы
вандровак, а таксама звесткі з розных гістарычных і
літаратурных крыніц сталі асновай для напісання гэтай
кнігі.

У правядзенні даследванняў і экспедыцый
актыўны ўдзел бралі вучні СШ № 1 горада Паставы –
удзельнікі  навуковага к раязнаўчага таварыства
“Ювента”. Яны збіралі і сістэматызавалі матэрыялы
пошукаў, распрацоўвалі свае краязнаўчыя тэмы. У
вандроўках, у залеж насць ад маршрутаў і  мэтаў,
удзельнічала ад 2 да 14 вучняў. Кожны ўдзельнік зрабіў
свой пасільны ўнёсак у агульную справу. Найбольш
актыўнымі даследчыкамі, якія бралі ўдзел у большасці
экспедыцый, з’яўляюцца Насця Вансовіч, Ірына Заяц,
Святлана Барыла, Алена Красоўская, Каця Каравай,
Ірына Котлер, Алег Сіповіч, Валера Бажок, Алеся

3

www.ka
mun

ika
t.o

rg



Кірылава, Сяргей Громаў, Каця Бажок, Алена Сіповіч,
Святлана Лысёнак, Дзіма Гутар, Вікторыя Жук.

1. ПАСТАВЫ І ВАКОЛІЦЫ:
ГІСТАРЫЧНЫ АГЛЯД

Паставы - невялікі прыгожы гарадок, які
раскінуўся ў маляўнічых мясцінах на берагах рэчкі
Мядзелкі  на паўночным захадзе Беларусі . Ён
знаходзіцца ў баку ад вялікіх і шумных дарог, як бы
ўтоены ад чужых вачэй, і таму здолеў захаваць сваё
адметнае аблічча.

Людзі сяліліся тут здаўна. Самае старажытнае
паселішча адносіцца да эпохі неаліту (3 - пачатак 2
тысячагоддзя да нашай эры) і месціцца на паўночным
беразе возера Задзеўскага. Археолагі выявілі там
крамянёвыя скрабкі, нажы, наканечнікі стрэл, праколкі,
кераміку нарвенскай і паўночнабеларускай культур,
культуры тыповай грабеньчата-ямачнай керамікі.

У літаратурных крыніцах паселішча ўпершыню
згадваецца 996 годам пад назвай Пасаднік, першым
уладальнікам якога быў Данут Зяновіч. У 1409 годзе
прывілеем караля Рэчы Паспалітай Ягайлы вёска
Пасаднік была пераведзена ў разрад мястэчак і
атрым ала назву Паставы, што тлум ачыцца
знаходжаннем  паселішча на берагах ставоў, якія
ўтвораны плацінай ад м лына. Да пачатк у ХVIII
стагоддзя  Паставы належ алі магнацкаму роду
Зяновічаў, а потым перайшлі ва ўласнасць Бяганскіх.
Фундацыяй Станіслава і Ганны Бяганск іх быў
пабудаваны кляштар францысканцаў.

У ХVIII стагоддзі Паставы пераходзяць ва
ўладанне знакамітага роду Тызенгаўзаў, сярод якіх
выдзяляюцца постаці Антонія, Канстанціна і
Райнольда. Антоній Тызенгаўз, падскарбій Вялікага
Княства Літоўскага, сваёй дзейнасцю зрабіў Паставы
адным  з прыгажэйшых мястэчак  Віленшчыны,
пабудаваўшы ў ім па праекту італьянскага архітэктара
Сак а архітэк турны ансамбль цэнтральнай часткі
горада, а Канстанцін Тызенгаўз (палк оўнік войска
Вялікага Княства Літоўскага, удзельнік бітвы пад
Лейпцыгам, сусветна вядомы арнітолаг) ператварыў
Паставы ў культурны цэнтр, стварыўшы ў сваім палацы
багаты арніталагічны музей і карцінную галерэю.
Райнольд Тызенгаўз вядомы сваімі педагагічнымі
працамі.

З сярэдзіны ХІХ стагоддзя і да 1939 года
Паставы належалі роду Пршаздзецкіх. На пачатку
1870-х гадоў у Паставах было 111 двароў, 2 млыны,
кожны год праводзілася 7 кірмашоў. Па перапісу 1897
года ў мястэчку пражывала 2397 жыхароў. У канцы
стагоддзя  праз  Паставы прайшла чыгунк а
Круляўшчына - Пабрадзе.

У канцы ХІХ – пачатку ХХ стагоддзяў горад
перажыў яшчэ адну хвалю актыўнага будаўніцтва: у
гарадскім ландшафце ўзніклі выявы касцёла, царквы,
каменнага вадзянога млына. Аднак першая сусветная
вайна прынесла гораду шмат разбурэнняў, бо з 1915
па 1918 год Паставы знаходзіліся на лініі фронту паміж
нямецкімі і рускімі войскамі.

Пасля рэвалюцыі ў Расіі ў лістападзе 1917
года ў Паставах была ўсталявана савецкая ўлада. З
лютага па снежань 1918 года горад знаходзіўся ў зоне
нямецкай акупацыі, а пазней адышоў ва “усходнія

крэсы” Польшчы, стаў уездным горадам Віленскага
ваяводства.

У верасні 1939 года ў Паставы ўвайшлі войскі
Чырвонай Арміі і была ўсталявана савецкая ўлада.

Летам 1941 года горад захоплены германскімі
войскамі. У часы фашысцкай акупацыі ў Паставах быў
створаны канцэнтрацыйны лагер - гета, у якім знішчана
каля 4 тыс. яўрэяў. 5 ліпеня 1944 года горад вызвалены
15-й Віцебскай стралковай дывізіяй.

Пасля вайны ішло аднаўленне разбураных
будынкаў і прадпрыемстваў, вялося новае будаўніцтва.

На працягу ХХ стагоддзя ў Паставах
сфармавалася некалькі гарадскіх мікрараёнаў. Да
існаваўшых з ХVІІІ – ХІХ стагоддзях Цэнтра (Рынкавая
плошча і забудова цэнтральных вуліц) і Зарэчча
далучыліся Пяты і Шосты гарадкі, МСО, Юбілейная.

Зараз у горадзе працуе шэраг прамысловых
прадпрыемстваў, сярод якіх выдзяляюцца заводы

Мал. 1. Паставы. Від з вышыні птушынага палёту.

“Беліт”, “Паставы-мэбля”, к ансервавы завод,
малаказавод, хлебазавод, ільнозавод, тыпаграфія,
лясгас, камбінат бытавога абслугоўвання і іншыя.
Дзейнічае прафесійны ліцэй, 5 сярэдніх школ, школа-
інтэрнат, музычная, мастацкая і спартыўная школы,
дзве бібліятэк і, раённы к раязнаўчы музей, Дом
рамёстваў, цэнтральная раённая бальніца, абласная
псіхіятрычная бальніца і шэраг іншых устаноў.

Шырокую вядомасць Паставы набылі ў сувязі
з Міжнародным фестывалем народнай музыкі “Звіняць
цымбалы і гармонік”, які ўпершыню адбыўся ў 1991
годзе і стаў традыцыйным. На свяце бывае шмат
гасцей з розных куткоў Беларусі і з замежжа.

З набыццём незалежнасці Паставы сталі
пагранічным раённым цэнтрам, у выніку чаго ў горадзе
з’явіліся спецыфічныя арганізацыі і ўстановы – мытня,
пагранкамендатура, першая асобная авіяцыйная
эскадрылля, ваенны шпіталь.

Маляўнічая  прырода ваколіцаў Паставаў
увабрала ў сябе ўсе найпрыгаж эйшыя фарбы
Паазер’я : тут зялёныя колеры лясоў
перамяжоўваюцца з рознакаляровым  адценнем
палеткаў сярод якіх завабліва блішчаць блакітныя вочы
азёр і сінія меандры рэк і рачулак. Па колькасці азёр
Пастаўшчына м ала саступае Мядзель шчыне і
Браслаўшчыне, а па прыгажосці  і  прыроднай
“цнатлівасці” вадаёмаў, магчыма, і пераўзыходзціць
вядомыя азёрныя краі.

У ваколіцах Паставаў ляжыць шэраг цікавых
вёсак, былых мястэчак, у якіх яшчэ захаваліся рэшткі
старых шляхецка-памешчыцка-панскіх сядзіб са сваёй
адметнай гісторыяй, легендамі, багатай духоўнай і
м атэрыяль най к ультурай. Мань кавічы, Споры,

Задзеўе, Груздава, Аляхнішкі, Шпакі – вось няпоўны
пералік тых мясцін, якія могуць завабіць падарожніка
рэхам сваёй прыроднай і гістарычнай спадчыны.

2 . ПРЫРОДНЫЯ, ГІСТАРЫЧНЫЯ І
КУЛЬТУРНЫЯ ПОМНІКІ Ў ВАКОЛІЦАХ

ПАСТАВАЎ

2. 1. ПОМНІКІ ПРЫРОДЫ

2.1.1. ГЕАЛОГІЯ І РЭЛЬЕФ

Гара Лысая
 (рэспубліканскі ландшафтны геамарфалагічны

заказнік)

Знаходзіцца на адлегласці 4 кіламетраў на
паўднёвы захад ад Паставаў. Мае плошчу 0, 04
квадратных к іламетраў і вышыню 155 метраў над
узроўнем мора. Абмежавана на захадзе і поўначы
поймай ракі Спорыцы, на ўсходзе – лагчыной, на поўдні
– шашой Паставы-Лынтупы.

Гара Лысая ўяўляе сабой адасобленае
адносна невялікае ўзвышша, якое ўтварылася ў час
апошняга зледзянення. Гэта тыповы марэнны ўзгорак,
які  мае ўнікаль ную правільную форму з пукатай
вяршыняй і  роўным і паволь ным і схіламі . Пры
параўнальна невялікіх памерах (200 х 60 м) і адноснай
вышынёй 15 м, ён цудоўна выдзяляецца ў вакольным
ландшафце, добра бачны з шашы Паставы-Лынтупы.

Схілы гары маюць нахіл да 15-18 градусаў, а
з паўночнага захаду, дзе яе падмывае рака Спорыца,

утварылася  агаленне вышынёй 15 метраў і
стромкасцю схілаў да 60 градусаў.

Складзены марэнны ўзгорак чырвона-бурымі
марэннымі  супескамі і суглінкам і з пражылінамі
шакаладных глін і невялікай колькасцю жвіру і галькі.

Гара Лысая – вель мі  адметная форм а
марэннага рэльефу з узростам 20 – 17 тысяч гадоў,
якая ўтварылася шляхам адкладання марэны ў целе
ледавіка. Яна мае вялікае навуковае і гісторыка-
этнаграфічнае значэнне. На думку вучоных, гара можа
стаць  апорным  геам арфалагічным  аб’ектам
Пастаўшчыны і цікавым элементам турыстычных
маршрутаў.

З гарой звязаны легенды і паданні. Яна мае і

Мал. 2. Гара Лысая.

другую назву – Чортава гара, як і мост праз раку
Спорыцу, які таксама называюць Чортавым. Паводле
легенды, на Лысай гары жыў чорт, а на мосце ён ладзіў
свае “чортавы забавы”. Да нядаўняга часу, пакуль мост
быў драўляны, на ім нечакана правальваліся вазы,
жывёла, тэхн ік а. У вайну ў багне патануў танк.
Часцяком знікалі людзі.

Паводле іншай легенды, на Лысай гары на
свой шабаш у адну з цёмных восеньскіх начэй
злятаецца нячыстая сіла і тады там бліскаюць агні,
чуваць нечалавечы рогат, свіст і музыка.

Гара Баяраўшчына
 (рэспубліканскі ландшафтны геамарфалагічны

помнік прыроды)

Гэтая цікавая мясціна знаходзіцца недалёка
ад Паставаў, усяго ў 4, 5 кіламетрах на поўдзень ад
горада. Мае плошчу каля 0, 8 квадратных кіламетраў.
Гара ўзвышаецца над навакольнымі ландшафтамі і
м ае выразна акрэсленыя м еж ы: на захадзе –
дрыгвістае ўзбярэжжа возера Амшанага, на поўдні –
забалочаная нізіна ручая (левы прыток Мядзелкі), на
поўначы і ўсходзе – пойма ракі Мядзелкі.

Гара Баяраўшына ўяўляе сабой озавую граду,
якая выцягнута з поўначы на поўдзень і выяўна
ўзвышаецца над вакольнымі нізінамі. Утварылася яна
ў часы таяння апошняга паазёрскага ледавіка, калі ў
адным з ягоных языкоў утварылася трэшчына, якая і
была запоўнена пясчаным водна-ледавік овым
матэрыялам.

Гара мае даўжыню 1, 1 км. Цэнтральная яе
частка больш высокая (155, 8 м) і шырокая (да 250 м);

на поўнач і поўдзень гара звужаецца да 50 м  і
пан іж аецца да 8 – 10 метраў. Озавая града
ўзвышаецца над наваколлем на 15 – 20 метраў. У яе
верхняй частцы знаходзяцца невялікія  ўзгоркі  і
западзіны з адноснай вышынёй і глыбінёй 5 – 8 метраў.

Ск ладзена гара светла-жоўтым  пяском  і
алеўрытам лінзападобнай формы таўшчынёй 8 – 20
метраў.

На цяперашні час усходняя частка гары
разворваецца, астатняя занята змешаным лесам. На
раллі адбываюцца актыўныя працэсы разбурэння,
пераважна водная эрозія.

На поўнач ад озавай грады ў недалёк ім
м інулым  паверхня  ак тыўна распрацоўвалася
кар’ерам , у выніку чаго ад возера Амшанага да
невялічк ага безымяннага азярца працягнулася
забалочанае паніжэнне, парослае хмызняком. На
поўдзень ад гары і зараз вядзецца здабыча пяску ў
кар’еры.

Знаходж анне пом ніка прыроды “Гара
Баяраўшчына” ў маляўнічым ландшафце паміж 3
азёрамі і далінай ракі Мядзелкі робіць гэту мясцовасць
вельмі прываблівай для турызму і адпачынку.

“Спорыцкая ледавіковая лагчына”
(ландшафтны геамарфалагічны заказнік

прыроды)

Знаходз іцца на адлегласці 6 кілам етраў у
напрамку на паўднёвы захад ад Паставаў паміж
вёскамі Шыркі, Падаляны, Салаўі, Сіманькі, Вялікія
Споры, Фалявічы, Яцавічы. Мае плошчу 14, 5 кв. км.

На тэрыторыі  зак азнік а знаходз іцца

унікальная лагчына, якая ўтварылася 20 – 17 тысяч
гадоў таму ў выніку разворвання ледавіком горных
парод, па якіх ён рухаўся. У выніку гэтага ўтварылася
тыповая ледавіковая лагчына шырынёй 1 – 1, 7
кіламетра і даўжынёй больш 7 кіламетраў. У параўнанні
з навакольнымі ландшафтамі Спорыцкая лагчына

апушчана на 25 – 30 метраў і аддзяляецца ад іх
абрывістымі схіламі.

Паколькі цела ледавіка было неаднародным і
м ела шм атлік ія трэшчыны і  пустоты, у як іх
назапашваліся абломкавыя пароды, пасля яго таяння
ўтвораныя суглінкі  і супесі  аселі на паверхню,
сфармаваўшы неверагодна разнастайны і маляўнічы
рэльеф. Найбольш глыбокія часткі лагчыны запоўнілі
воды, утварыўшы такім чынам прыгожую групу азёр:
Светлае, Чэцверць, Світа, Світка, Асцюцьева, Споры
і некальк і невялікіх вадаёмаў. Па ніжняй частцы
лагчыны цячэ рака Спорыца, якая злучае ўсе азёры і
нясе ваду на поўнач у Мядзелку.

Мал. 3. Краявід Спорыцкай ледавіковай

Асаблівую непаўторнасць  ландшафту
надаюць разнастайныя ўзгоркі, што ўзвышаюцца на
дне Спорыцкай лагчыны і па яе схілах. Іх памеры 50 х
200 метраў, а адносная вышыня – да 35 метраў.
Абсалютныя адзнакі паверхні тэрыторыі вагаюцца ў
межах 137 – 199 м, вышыня ўзгоркаў дасягае 180, 2
м. Самым і высокім і ўзгорк амі  з’яўляюцца: гара
Гарадзішча на заходнім беразе азёр Світа і Світка -
180 м, гара Гаёк – 165, 4 м, гара Споркі на паўднёвым
беразе возера Споры – 160 м. Узгоркі купала- і
увалістападобныя з даволі абрывістымі схіламі да 25
градусаў. Складзены яны амаль поўнасцю з марэнных
супесяў і  суглінк аў. Дно лагчын і  берагі  азёр
забалочаны, узгоркі пакрытыя лесам або занятыя
лугамі.

Па м ерк аванню вучоных, Спорыцкая

Мал. 4. Возера Задзеўскае.

ледавіковая лагчына з’яўляецца эталоннай сярод
падобных аб’ектаў Беларусі. Добрая захаванасць
ландшафтаў і адносная экалагічная чысціня ваколіц
стварае выдатныя магчымасці для арганізацыі зон
адпачынку і развіцця турызма.

2.1.2. АЗЁРЫ

У ваколіцах Паставаў налічваецца каля
трыццаці азёр. Вядома, многія з іх вельмі маленькія,
з невялікай глыбінёй, раскіданыя і схаваныя сярод
балот і лясоў. Дакладную іх колькасць вызначыць
даволі складана, бо некаторыя азёры ўжо амаль што
ператварыліся ў балоты, некаторыя былі спушчаны,
некаторыя ўтварыліся нанова на поймах рэк.

Самым вялікім возерам у ваколіцах Паставаў
па плошчы воднай паверхні з’яўляецца Доўжа – 1, 04
км. кв., трошку меншыя Задзеўскае ( 0, 92 км. кв.) і Світа
( 0, 83 км. кв.).

Калі параўнаць глыбіні азёр, то бачна, што
вялікія па плошчы азёры маюць і вялікія паказчыкі
глыбіні. Найбольшую глыбіню мае возера Світа – 31
м. Больш дзесяці метраў углыб намерана ў Задзеўскім
– 21, 8 м, Спорах – 20, 8 м, Доўжы – 13, 7 м.

Разам з тым, у мясцовасці ёсць шмат азёр, у
якіх максімальная глыбіня не перавышае 5 метраў.
Сюды можна аднесці Ольсю (2, 5 м), Мажэйкі (3, 9 м),
Кавалькі (4, 5 м), Ксяндзы (4, 5 м).

З-за таго, што ледавік у свой час утварыў шмат
выцягнутых лажбін, мы сёння маем шмат доўгіх і вузкіх
азёр. Чэмпіёнам па гэтаму паказчыку з’яўляецца воз.
Доўжа, якое пры максімальнай  шырыне 420 метраў
мае даўжыню 4, 89 км.

Па празрыстасці  вады  азёры розняцца
таксама вельмі значна. Як правіла, азёры, якія маюць
вялікую глыбіню, больш чыстыя і празрыстыя, чым
м елкаводныя. Напрык лад, у воз . Споры вада
праглядаецца на глыбіню да 4 метраў, у Світа – 3, 2 м.
У той ж а час  так ія азёры, як Ксяндзы, Загачча,
Глодава, Кавалькі, Олься маюць празрыстасць усяго
30 – 50 сантыметраў.

На некаторых азёрах асаблівую пекнату іх
знешняму выгляду надаюць астравы. Тры востравы
знаходзяцца на воз. Світа, па аднаму – на Задзеўскім
і Спорах.

Іншыя пак азчыкі для азёр пададзены ў
табліцы.

15

   Характарыстыкі буйнейшых азёр у
                ваколіцах Паставаў.
 (S - плошча; H max - найбольшая глыбіня; L -

найбольшая  глыбіня; В - найбольшая шырыня)

Назва S (км2) H max (м)   L (км) B (км)

Азёркі 0,08                  -             0,37         0,3

Белае 0,31                  5    1,02 0,93

Бярозаўка 0,11                   -    0,47 0,3

Волься 0,25                 2,5    0,84 0,39

Глодава 0,35                  6     1,6

         0,45

 2.1.3. РЭКІ

 У ваколіцах Паставаў працякаюць тры даволі
значныя ракі (Мядзелка, Лучайка, Спорыца) і шмат
невялікіх ручаёў. Усе рэкі нясуць воды ў паўночным
накірунку, распрацаваўшы рэчышчы ў старажытнай
ледавіковай лагчыне. Яшчэ ў ХVIII стагоддзі яны былі
судаходныя, па іх сплаўлялася драўніна, але зараз
вадатокі моцна абмялелі і па іх цяжка нават праплыць
на лодках.

Доўжа 1,04                13,7    4,89 0,42

Дубок 0,05                   -    0,35 0,2

Думбля 0,11                   -      0,6 0,2

Загацце, Загач0,3                7,8    1,29 0,33

Задзеўскае 0,92               21,8    2,46 0,64
Зосіна 0,05                   -      0,3 0,21
Кавалькі 0,23                4,6    0,74 0,48
Ксяндзоўскае 0,18                4,6      0,8 0,29
Мажэйскае 0,66                3,9     1,42 0,66
Світа 0,83                31      1,5 1,06
Світка 0,23                   -    0,87 0,5
Сляпіца 0,12                   -    0,78 0,15
Споркі 0,15                8,1      0,6 0,3
Споры 0,7               20,8     1,45 0,84
Чарты 0,29                   -    1,18 0,38
Чорнае 0,05                   -    0,42 0,21
Чэцверць 0,46                 7,7    0,95 0,8

Важнейшай ракой мясцовасці з’яўляецца
Мядзелка, правы прыток Бірвіты. Па даўжыні  ў
Пастаўскім раёне яна знаходзіцца на другім месцы
пасля Голбіцы, саступаючы ёй 11 км. Працягнулася
Мядзелка з поўдня на поўнач ад возера Мядзел да р.
Бірвіты (прыток Дзісны) на 50 кіламетраў. Перапад
вышыняў вярхоўя і нізоўя ў межах раёна складае 25
м, ухіл рэчышча – 0,8 м/км. Вышэй Паставаў сярэдняя
шырыня рэчышча мае адзнаку 10 м пры глыбіні каля
1,5 м. Ніжэй рэчка становіцца шырэйшай і ў месцы
ўтокаў у Бірвіту мае шырыню каля 25 м і глыбіню каля
2 м . Шырыня даліны вагаецца ад 250 да 400 м.
Сярэднегадавы расход вады ў вусці 6 куб.м/с. Вельмі
моцна меандрыруе, чым адрозніваецца ад іншых
рэчак . Сток  вады зарэгуляваны. У Паставах і
Маньк авічах ёсць запруды з млынам, вышэй якіх
знаходзяцца значныя па памерах вадасховішчы. Пад
час паводкі перавышэнне ўзроўня вады над межанню
ў ніжнім цячэнні 1,5 м, максімальнае 2,1 м (1956 г.).
Мядзелка працякае праз такія населеныя пункты як
г.Паставы, в.в. Мань к авічы, Хацілы, Волахі ,
Заброддзе, Курты, Русакі, Валодзькі, Турлы, Целякі,
Койры, Маскалішкі, Ракіты. Галоўныя прытокі – Лучайка
(справа), Вінгра (злева).

Рака Лучайка  цячэ ам аль  паралельна
Мядзелцы на адлегласці 5 – 7 кіламетраў на ўсход,
упадаючы ў яе каля вёскі Маскалішкі. Даўжыня ракі
46 кіламетраў, плошча вадазбору – 258 км. кв. Выцякае
з возера Лучай за 1, 5 км на паўночны захад ад вёскі
Гаўрылавічы і цячэ па паўднёва-заходняй частцы
Полацкай ніз іны. Прыток і  – невялікія  ручаі і
меліярацыйныя каналы. Пойма двухбаковая, у верхнім
і сярэднім цячэнні боль шай часткай забалочаная

шырынёй 500 – 600 метраў; у ніжнім цячэнні звужаецца
да 100 – 200 метраў. Мае звілістае рэчышча. Паміж
вёскамі Баранавічы-Лапосі на прцягу 16 кіламетраў
рака каналізавана. Каля Лучайкі знаходзяцца такія
вёскі як Гогава, Савічы, Захараўшчына, Баранавічы,
Кулак ова, Козічы, Бакавічы, Юньк і, Перавознік і,
Касцяні, Бараўкі, Лапосі, Кураполле, Дзеткава.

Рака Спорыца працякае на адлегласці 2
кіламетраў на захад ад Паставаў. Яна бярэ пачатак з
возера Світка за 0, 4 км на паўднёвы захад ад вёскі
Сіманькі і на працягу сваёй 11-кіламетровай даўжыні
злучае ў адну сістэму азёры Споры, Задзеўск ае,
Думбля. Збірае воду з плошчы ў 109 кв км. Мае нахіл
воднай паверхні ўсяго 0, 1 праміле. Упадае ў Мядзелку
каля вёскі Хацілы.

2.1.4. КРЫНІЦЫ

Крыніца ў ваколіцах вёскі Олься
Знаходзіцца непадалёку ад шашы Шыркі –

Ярэва. Акно крыніцы ахоплена двумя бетоннымі
кольцамі, аднак з прычыны няправільнай іх устаноўкі
крыніца мае прыкметы дэградацыі – памутненне вады,
з’яўленне водарасцей. У сярэдзіне лета тэмпература
вады складае каля 8 градусаў пры кіслотнасці 8, 3. З
крыніцы вяцякае ручай шырынёй 15 – 20 см , які
ўпадае ў прыдарожную канаву.

Вакол крыніцы растуць асобныя кусты лазы і
высокія лугавыя травы. Не ахоўваецца.

Крыніца ў ваколіцах вёскі Крукі
Знаходзіцца ў дварышчы жылога дома. Берагі

крыніцы замацаваны драўляным зрубам памерам 2 х
2 метры з двухскатнай стрэшкай. У цэнтры крыніцы
забіта металічная труба, з якой пад моцным ціскам
выцякае вада аржавага колеру.

Вызначаная тэмпература вады ў ліпені склала
7, 6 градуса пры кіслотнасці 7, 0. З крыніцы выцякае
ручай.

Мясцовыя жыхары выкарыстоўваюць ваду з
крыніцы для піцця і для ахалоджвання малака.

Крыніца ў ваколіцах вёскі Споры

Знаходзіцца ў глыбокай лагчыне на поўнач ад
вёскі Вялікія Споры на схіле высокай гары. З-пад
паваленага дрэва пад значным ціскам у двух месцах
выцякае вада. Крыніца знаходзіцца ў натуральным
стане. З яе бярэ пачатак ручай, які сцякае ў возера
Асцюцьева. З прычыны выпасу кароў перыядычна
забруджваецца. Патрабуе аховы.

2.1.5. ЛЯСНЫЯ МАСІВЫ

        Шырокай паласой на поўнач і на поўдзень
ад Паставаў працягнуліся вялікія масівы хваёвых і
змешаных лясоў. Гэта – Пастаўская і Манькаўская
лясныя Дачы. Першы масіў знаходзіцца ў накірунку
на поўнач – паўночны ўсход ад райцэнтра. Яго плошча
1,2 тыс.га. Пераважаюць мохавыя, чарнічныя, радзей
верасковыя і бруснічныя бары і верхавыя сфагнавыя
саснякі. Невялікія паніжэнні заняты бярозавымі,
асаковымі і чорнаальховымі лясамі. Сярод ляснога
масіву ёсць невялікія азёры: Дубок, Сляпіца, Азёркі,
Белае, Зосіна. У лясным масіве знаходзіцца месца

масавага адпачынку пастаўчан “Азёркі”.

Манькаўская лясная Дача працягнулася
амаль на дзесяць кіламетраў на поўдзень ад Паставаў,
займ аючы ўзгоркі і лагчыны участка Свянцянскіх
градаў паміж азёрамі Доўжа і Глодава з заходняга боку
і далінай Мядзелкі – з усходняга. Лес унікальны сваёй
разнастайнасцю: высокія і чыстыя бары суседствуюць
з арэшнікавымі і бярозава-лазовымі хмызнякамі, а
смалістыя ўзгоркі з балоцістымі нізінамі. У глыбокай
упадзіне каля вёскі Сарочына ляжыць невялікае
маляўнічае азярцо Сарочынскае, берагі якога вартуе
шчыльная сцяна дрэў. У лесе шмат акопаў і траншэяў
часоў першай сусветнай вайны.

2. 2. ПОМНІКІ ГІСТОРЫІ І КУЛЬТУРЫ
2.2.1. СЯДЗІБНА-ПАРКАВЫЯ АНСАМБЛІ

Сядзібна-паркавы ансамбль у
Манькавічах

Сядзібна-паркавы ансамбль у Манькавічах
пачаў стварацца ў другой палове ХVІІІ стагоддзя па
волі гаспадара маёнтка Тадэвуша Жабы. Вядома, што
сядзібны дом быў пабудаваны па праекту італьянскага
архітэктара Дж. Сака, які, верагодна, распрацаваў і
праек т усяго ансам бля. Зак ончаны выгляд
архітэктурна-пейзажны комплекс замеў у канцы ХІХ –
пачатку ХХ стагоддзяў, к алі Манькавічамі  валодаў
князь У. Друцкі-Любецкі.

Ад сядзібнага ансамбля часткова захаваўся
панск і прысядз ібны парк  пейзаж нага стылю,
20

высадж аны па берагах ракі  Мядзелк і .
Перагароджаная плацінай з млынам і мостам, яна
стварае на тэрыторыі сядз ібы два ставы, якія
адыгралі, бадай, галоўную ролю ў фармаванні
ансамбля.

Архітэк турную к ампаз іцыю абапал рак і
стваралі драўляны палац мяжы ХVІІІ – ХІХ стагоддзяў,
які  меў багаты збор твораў м астацтва, м лын,
гаспадарчыя пабудовы на супрацьлеглым беразе
Мядзелкі. На ім на схіле пагорка і па восі сядзбнага
дома, размешчана капліца-пахавальня Друцкіх-
Любецкіх.

Сядзбны дом пабудаваны ў другой палове ХVІІІ
стагоддзя і быў вырашаны ў пераходным барочна-
к ласіцыстычным стылі . Ён уяўляў сабой
аднапавярховы будынак  з  м ураваным
чатырохкалонным порцікам з мезанінам і балконам па
цэнтры працяглага 13-восевага франтальнага
фасада. Галоўны фасад вылучаны двухярусным
чатырохкалонным ганкам (у ніжнім ярусе калоны
круглыя, у верхнім – квадратныя ў сячэнні) з ажурнай
агародж ай у другім ярусе і аж урным разным
франтонам у завяршэнні. Элементы стылю барока
праглядаюцца ў форме “французскага”, з заломам,
мансардавага даху, рытмічна расчлянёнага круглымі
вокнам і-люкарнам і  ў фігурных ліштвах, у
пірам ідальным завяршэнні порцік а. Плоскасны
гарызантальна ашаляваны фасад рытм ічна
расчлянёны прамавуголь нымі вокнамі  ў простых
ліштвах – класіцыстычны стылёвы матыў. Унутры ад
цэнтраль нага вестыбюля ў бакі  “разбягаліся”
анфілады апартаментаў. Уся прастора пад дахам
адводзілася пад летняе жыллё.

Сядзібны дом быў спалены пад час другой
сусветнай вайны і потым разабраны да падмурку.

Сярод гаспадарчых пабудоў
манументальнасцю архітэктуры вылучаўся вырашаны
ў стылі ампір мураваны свіран – прамавугольны ў
плане на высокім бутавым цокалі цагляны будынак,
нак рыты двухсхіль ным  гонтавым  дахам  з
трохвуголь нымі франтонамі ў тарцах. Вуглы сцен
аздоблены рустам, адзін з падоўжаных фасадаў, дзе
размяшчаліся ўваходы ў свіран, быў аформлены
галерэяй на дзесяці калонах тасканскага ордэра. На
сённяшні дзень захаваўся толькі  бутавы цокаль
пабудовы.

Сядзібна-паркавы ансамбль у Задзеўі

Вёска Задзеўе знаходзіцца за тры кіламетры
на захад ад Паставаў. У ХVI – ХІХ стагоддзях была
мястэчкам, канкурыравала з Паставамі. Паводле
інвентара, які быў складзены пасля правядзення
валочнай памеры ўраднікам Марцінам Садоўскім у
1649 годзе, у Задзеўі знаходзіўся двор і фальварак,
які належыў “князю з Ковелю Сангушку”. Таксама там
мелася 47 пляцаў, 17 катлоў, 2 карчмы, касцёл. У
сярэдзіне ХІХ стагоддзя сядзіба належыла Грабоўскай.
У час першай сусветнай вайны праз  Задзеўе
праходзіла лінія нямецкіх умацаванняў, у выніку чаго
мястэчка было знішчана, насельніцтва сселена. За
поль скім  часам вёск а аднавілася ; на м есцы
разбуранага мураванага касцёлу быў пабудаваны
драўляны, які быў разабраны пасля другой сусветнай
вайны. У 2001 годзе ў Задзеўі пражывала 12 жыхароў,
мелася 5 дамоў.

Сядзібна-паркавы ансамбль у Бакавічах

Вёска Бакавічы знаходзіцца за 7 кіламетраў
на паўднвы ўсход ад Паставаў каля рэчкі Лучайкі. У
2001 годзе ў ёй было 8 двароў, пражывала 10 жыхароў.
Вядома, што ў ХVII стагоддзі над ракой Бакавіцай –
прытокам Лучайкі (зараз гэта меліярацыйны канал)
непадалёку ад вёскі “Бакавішча” знаходзіўся самы
вялікі на той час маёнтак уладароў Паставаў Зяновічаў.
Паводле інвентару, выглядаў ён так. Сядзібны дом быў
вялік ім двухпавярховым  будынк ам, накрытым
дранкавым дахам. На ўваходзе мелася шаляваная

веранда з лаўкамі па крузе і з бакавымі прыбудовамі.
На першым паверсе побач з уваходам і лесвіцай на

Мал. 5. Месца былой сядзібы ў Аляхнішках.

другі паверх знаходзілася сталовая з 5 вокнамі, а
таксама тры пакоі з трыма вокнамі, а пасля кожнага з
іх – па аднаму пакою з адным акном, і ў канцы – па
аднаму памяшканню з 5 вокнамі. Пры некаторых
пакоях знаходзіліся “патрэбныя каморкі” (прыбіральні),
што сведчыць  пра даволі  высок і  ўзровень
цывілізацыйнасці ў паўсядзённым жыцці. Як асабліва
к аштоўныя прылады ў інвентары называюцца
жалезныя прадметы: замкі, завесы, штабы (зашчэпкі
для дзвярэй).

Зараз комплекс не існуе. На полі каля вёскі
трапляюцца рэшткі керамічнага посуду і цэглы.

Мал. 5. Возера Задзеўскае. На супрацьлеглым беразе - старажытнае
               паселішча.

Сядзібна-паркавы ансамбль у
Аляхнішках

Вёска Аляхнішкі знаходзіцца за 11 кіламетраў
на паўднёвы захад ад Паставаў. У ХІХ – пачатку ХХ
стагоддзя там знаходзілася сядзіба Мілеўскіх, на
месцы якой засталіся на сённяшні дзень толькі вялікія
дрэвы. Насупраць былой сядзібы на другім беразе
ракі  Вараноўк і знаходзяцца могілкі  з  рэшткамі
драўлянай капліцы. Сустракаюцца экзэмляры рэдкіх
парод дрэў і хмызнякоў.

Матэрыялаў з апісаннем знешняга выгляду
сядзібы і сядзібна-паркавага ансамбля пакуль што не
выяўлена.

2.2.2. ПАСЕЛІШЧЫ І ГАРАДЗІШЧЫ

Паселішча каля возера Задзеўскага

Знаходз іцца каля возера Задзеўскага на
паўночным беразе вадаёма на краі надпоплаўнай
тэрасы (сучасны пляж  у 6-м гарадк у). Датуецца
паселішча канцом 3 – пачаткам 2-га тысячагоддзя да
н. э. Яно мае памеры 50-70 на 20 метраў з таўшчынёй
культурнага пласта каля 40 сантыметраў. У час
раскопак вучоныя выявілі тут крамянёвыя скрабкі,
нажы, наканечнікі стрэл, праколкі, кераміку нарвенскай
і паўночнабеларускай археалагічных культур, а таксама
культуры грабеньчата-ямкавай керамікі.

Знойдзеная кераміка падзяляецца на тры

асноўныя групы: фрагм енты посуду тыповай
грабеньчата-ямкавай культуры, арнаментаванага
шырокімі канічнымі ямкамі і адбіткамі накручанага на
палачку шнура (“вусеневы арнамент”), у цесце дамешкі
буйназярністага пяску ці жарствы; фрагменты керамікі
нарвенскай культуры, арнаментаванай дробнымі
ямкамі, наколамі, адбіткамі грабеньчатага штампа,
перакрыжаванымі лініямі і паскамі з насечак, у цесце
дамешкі тоўчаных ракавін; фрагменты посуду культуры
шнуравой керамікі, арнаментаванага гарызантальнымі
адбіткамі шнура або без арнаменту, у цесце дамешкі
тоўчаных рак авін. Выяўлены нешматлікія кавалкі
ганчарнай керамікі, жалезны нож і  сякера, што
сведчыць пра тое, што людзі на беразе Задзеўскага
возера жылі і ў сярэднявеччы.

Гарадзішча каля вёскі Яцавічы
Знаходзіцца за 7 кіламетраў на поўдзень ад

горада Паставы каля вёскі Яцавічы на высокім узгорку.

Мал. 7. Гара Гарадзішча каля воз.

На поўнач і ўсход ад Гарадзішча ляж аць азёры
Асьцюцьева, Світка і Світа, на поўдні  і захадзе –
глыбокія лагчыны, выпрацаваныя рэкамі і ручаямі.
Гарадз ішча – вельм і адм етны помнік  культуры
штрыхаванай керамікі (3-2 тысячагоддзе да н. э.).
Культурны слой дасягае 100 см. Трапляецца шмат
кавалкаў старажытнага керамічнага посуду. Паводле
легенды, на вяршыні стаяў касцёл, які праваліўся
скрозь зямлю. Часам можна пачуць, як у нетрах гары
б’юць званы, а на гарадзішчы пабачыць постаць белай
жанчыны.

Гарадзішчы каля возера Задзеўскага
На беразе возера Задзеўскага, што ляжыць

ля заходняй ускраіны Паставаў, выяўлены два
гарадзішчы. Адно з іх займае самае высокае ўзвышша
на заходнім беразе – на яго месцы стаіць вёска
Задзеўе; другое існавала на таксама даволі высокім
паўвостраве паўночнага берага возера. Жыццё і
дзейнасць людзей на гэтых гарадзішчах амаль ніколі
не перарывалася і  таму к ультурны пласт моцна
перапрацаваны, рэштк і м атэрыяльнай культуры
патрушчаны. На гарадзішчах знойдзены кавалкі
старажытнага керамічнага посуду, клінападобныя і
свідраваныя каменныя сякеры.

У гістарычнай літаратуры ёсць меркаванні пра
магчымае знаходжанне гарадзішчаў у Дварчанах,
Кураполлі і Савічах, але гэтыя здагадкі пакуль што
не падцверджаны археолагамі.

2.2.3. КУРГАН

У шасці кіламетрах на захад ад Паставаў каля
вёскі Логавінцы знаходзіцца курган, з якім звязана
легенда, карані  якой сягаюць у часы паганства і
звязаны з вужамі – татэмнымі істотамі нашых далёкіх
продкаў.

...Добра і заможна жылі жыхары вёскі, якая
знаходзілася ў лагу паміж лесам, балотам і ракой
Лучайкай. У рэчцы было мноства рознай рыбы. Уюнкоў
можна было голымі рукамі браць! А ў лесе – ягады,
грыбы, дзічына. Жыві сабе і радуйся. Але дзе ж той
пакой на зямлі?

Панадзіліся ў вёску, хто вы сабе думалі, - вужы.
І столькі іх было, што нельга і кроку зрабіць, каб не
наступіць на гэту пачвару. Былі яны ўсюды – і на ложку,
і пад ложкам, і на стале, і пад сталом, і ў куфры, і ў
дзіцячай люльцы. Нават м алако са стаўбака пілі.
Вялікай шкоды яны не нараблялі, але ж вельмі агідныя
былі. І толькі малыя дзеці іх любілі, куляліся сабе з імі
ў пяску. І нават спалі з імі ў люльцы. Не ведалі сяляне,
як пазбавіцца ад іх.

Аднойчы ў вёску зайшоў нейкі чужы чалавек.
Хто ён і адкуль – ніхто не ведае. Але, пачуўшы пра вужоў,
паабяцаў іх выгнаць, пры ўмове, што сяляне
абавязваюцца штогод святкаваць Курган. Выкапалі
яны паводле загаду старога ў месцы, якое называецца
Падбалоцце, вялікую ям у, палажыўшы праз яе
жардзіну. Памаліўся стары каля ямы, і з усіх бакоў сталі
спаўзацца сюды вужы. Дзед пайшоў па жардзіне, а за
ім вужы. І калі на жардзіне аказаўся самы вялікі і тоўсты
вуж, найбольш храбрыя мужыкі страсянулі жардзіну –
і ўсе пачвары аказаліся ў яме. А апошні вуж зачапіў

хвастом і пацягнуў за сабой і дзеда. Яму закапалі,
насыпалі вялікі к урган, які пасля людзі называлі
Змяінай гарой.

З тых даўніх часоў і  сталі Логавінцы
святкаваць Курган на трэці дзень пасля Вадохрышча.
Але калі гэтае свята прыходзіцца на сераду, то яго
святк уюць на наступным тыдні . Ва ўсіх вёсках
калядныя вячорк і бываюць да беднай к уцці на
Вадохрышча, а ў Логавінцах – да Кургана. Праўда,
кажуць, што неяк забыліся людзі пра гэтае свята,
перасталі святкаваць. І змеі зноў з’явіліся . Нават
расказваюць пра нейкага чалавека, які ў дзень свята
плёў лубку. Да яго прыйшоў сусед і кажа: “Што ты робіш
у гэта вялікае свята?” А ён адк азаў: “Гэткае ж тут
свята...Няма мне калі святкаваць”. Пасля пайшоў гэты
чалавек у хлеў абыходзіцца па гаспадарцы, а яго
свіння стала да яго кідацца і кусацца, бы той вуж.

З таго часу ніхто не асмельваецца парушыць
запавет. У гэты дзень і ў наш час ніхто нічога не робіць.
Толькі абыходзяцца каля скаціны і гатуюць святочную
страву. На стол ставяць Курган, зрэзаны на балоце, і
свечк у. Пам оляцца і пам інаюць  усіх продк аў, і
абавязкова дзеда Кургана.

2.2.4. ПОМНІКІ ГІСТОРЫІ ПЕРШАЙ СУСВЕТНАЙ
ВАЙНЫ

У ваколіцах Паставаў шмат помнікаў часоў
першай сусветнай вайны, бо пасля стабілізацыі фронту
спраць стаянне расійск іх і  ням ецк іх войск аў
расцягнулася на тры гады. На заходнім ускрайку
Паставаў стаялі кайзераўскія салдаты, на ўсходняй, за
Мядзелкай – руск ія. За гэты час немцы здолелі
стварыць вельм і м оцную сістэму абароны. Да

сённяшняга дня добра захаваліся лініі траншэяў, якія
цягнуцца двумя-трымя стужкамі з поўначы на поўдзень
уздоўж лініі фронту. На камандных вышынях былі
пабудаваны масіўныя жалезабетонныя бліндажы –
доўгатэрм іновыя ўмацаваныя кропкі. У асобных
месцах яны ўтвараюць цэлыя ўмацаваныя раёны, дзе
сканцэнтравана па 20-30 такіх збудаванняў. Пры
таўшчыні  сцен к аля  50 см , яны м аюць досыць
унушальныя памеры: ад 8 да 15 метраў даўжыні да 3-
5 метраў шырыні. Некаторыя поўнасцю заглыблены ў
зямлю, іншыя ўзвышаюцца над мясцовасцю. Толькі на
невялікім участку фронта ад Паставаў да вёскі Дукі іх
налічваецца каля 25.

Каб стварыць  такую сістэму абарончых
збудаванняў, патрэбен быў час і неабходны матэрыял.
Размежаванне дзвюх армій праходзіла па населеных

пунктах Галатыльцы –
Вілейты – Мікулішкі –
Маж эйкі –  Хацілы –
Паставы – Рамелькі –
Шырк і  –  Гутары –
Гарані . Для
кайзераўскага войска
Н а р а ч а н с к а -
Пастаўскі  плацдарм
быў вельмі важны і на
яго ўмацаванне яны
не шкадавалі сродкаў.
Сапраўды, у гэтым
рэгіёне нем цы
к а н т р а л я в а л і
камандныя вышыні:
Свянцянск ія  грады

Мал. 8. Нямецкі крыж на
могілках.

належылі ім . Варта толь кі  параўнаць: вышыня
Паставаў – 160 метраў над узроўнем мора, а Камаяў
– каля 220 метраў.

Для забеспячэння патрэб у матэрыялах, зброі,
падвозе і адвозе салдат была створана сістэма
чыгунак. Галоўную ролю выконвала чыгунка Вільня-
Полацк і станцыя Гадуцішкі. Каля вёсак Мольдзевічы
і Ярэва чыгункі веерам разыходзіліся да лініі фронту.
Паўночны сектар выступу забяспечвалі дзве ветки.
Першая ішла з Ярэва на Свілелі, Інтоку, Кальвацішкі. У
Свілелях яна раздзяляліся і забяспечвала сувязь з
Мікулішкамі і Ляснымі Мулерамі. Дарэчы, сучасныя
дарогі часткова ідуць па чыгуначных насыпах.

Другая ветка таксама выходзіла з Ярэва і ішла
на Мажэйкі, возера Ксяндзы і каля возера Кавалькі
выходзіла на чыгунку Вільня – Полацк.

Для забеспячэння патрэб паўднёвай часткі
фронту была пабудавана паўднёвая чыгунка, якая
праходз іла ам аль  паралельна лін іі  фронту з
Мольдзевіч на Малую Вольсю, Рудзі, Мацуты, Шкіралі,
Рубеж, Барадзіно. Ад гэтай Паўднёвай чыгункі ў бок
лініі фронту адыходзілі веткі: Дукоўская – з Рудзяў на
Дукі да Літвінак; Загачаўская – з Рудзяў на Дашкі і
Загачча; Спорская – з Барадзіна на Споры і чыгунка
Крэўна – з Барадзіна на Крэўна.

З вёскі Барадзіно адна ветка вяла ў тыл праз
Аляхнішкі, Піліпаўцы да Ёдаўцаў. На той час Ёдаўцы і
Камаі былі даволі значнымі паселішчамі (Камаі – 82
двары; Ёдаўцы – 69 двароў) і, напэўна, адыгрывалі
ролю апорных базаў гэтага сектара фронту.

Сказаць дакладна немагчыма, ці ўдалося
немцам поўнасцю ўвесці ў дзеянне ўсю гэту сістэму
чыгунак, але на нямецкіх ваенных картах яны ўсе

31

www.ka
mun

ika
t.o

rg



зафіксаваны.
Мала што засталося ад чыгунак таго часу, але

і сёння на заходнім беразе возера Мажэйкі можна
пабачыць добра захаваны чыгуначны насып з
размешчанымі там-сям жалезабетоннымі бліндажамі.

Чыгункі выконвалі розныя функцыі, сярод якіх
не апошняя роля прыпадала на падвоз папаўнення і
авоз раненых і забітых. Ды, напэўна, не ўсіх загінуўшых
удавалася вывозіць. З гэтай прычыны мы сустракаем
на лініі фронта шмат ням ецкіх могілкаў. Магчыма,
пахаваннем забітых займаліся не толькі нямецкія
пахавальныя каманды, але і мясцовыя жыхары, бо на
асобных могілках можна сустрэць магілы рускіх салдат.

Могілкі маюць розны выгляд і розны стан
захавання: ёсць  добра ацалелыя і , нават,
абгароджаныя, а ёсць і  моцна пашкоджаныя ды
цалкам знішчаныя. На многіх захавалася планіроўка,
выдатна выдзяляюцца асобныя магілы, на каторых
маюцца бетонныя крыжы з ацалелымі надпісамі.
Звычайна на іх ёсць прозвішчы і імёны, вайсковыя
званні, нумары вайсковых адзінак, даты смерці. На лініі
фронту ад мяжы з Летувой да воз. Мядзел выяўлена
месцазнаходжанне 20 нямецкіх могільнікаў, на якіх
пахавана каля 1000 вайскоўцаў.

2.2.5. ЦЭРКВЫ

Царква ў вёсцы Манькавічы.

Царква пабудавана з  бутавага каменю.
Асноўны квадратны ў плане аб’ём пакрыты пакатым
шатром . Да асноўнага аб’ёму далучаны вялік і
квадратны бабінец, завершаны вежай званіцы, і

паўкруглая апсіда. Пры ўваходзе – невялікі прытвор.
Дэкаратыўныя дэталі выкананы з цэглы і атынкаваны.

Царква -  помнік эклектычнай архітэктуры. Каменную
царкву пачалі будаваць у 1855 годзе. У 1871 яна была
ўрачыста асвечана. У лістападзе 1943 года будынак
быў спалены, знішчаны былі і шматлікія звесткі пра
вёску, яе жыхароў і ўладароў. Але вяскоўцы змаглі
вынесці з храма ўсё каштоўнае – царкоўныя кнігі,
абразы. А ў пасляваенны час ніхто не спяшаўся
аднаўляць разбураную праваслаўную царкву. Толькі ў
1991 годзе жыхары Манькавіч, у сэрцах якіх працягваў
жыць Бог, пачалі аднаўляць свой храм, руіны якога
паспелі ўжо зарасці дрэвамі. Зараз царква адноўлена.

Ак рамя з гаданай царквы ў імя  Ўспення
Прасвятой Багародзіцы, у Мань кавічах раней
існавала яшчэ некалькі храмаў. У “Матэрыялах па
гісторыі і геаграфіі Дзісненскага і Вілейскага паветаў

Мал. 9. Царква ў Груздаве.

Віленскай губерні” (1896 г.) А. Сапуноў і Ў. Друцкі-
Любецкі  (дарэчы, уладаль нік  Мань к авічаў)
паведамляюць , што ў 40 метрах ад царк вы
знаходзілася яшчэ адна драўляная царква “Всех
скорбящих радости”, а таксама “в ? версты от церкви
- кладбище, где церковь во имя Косьмы и Дамиана,
переделанная из костёла в 1865 г.” Па гэтаму апісанню
цяжк а вызначыцца, дзе дак ладна знаходзіліся
неіснуючыя цэрквы, але можна выказаць меркаванне,
што першая была пабудавана на сучасных вясковых
могілках (на сённяшні дзень ад драўлянай царквы там
засталіся толькі сцены; даўжыня царквы 713 см, а
шырыня 287 см), другая ж месцілася на адлегласці ў
паўкіламетра ад вёскі на старых вясковых могілках,
якія зараз спрэс зараслі лесам і хмызняком.

Царква ў вёсцы Груздава.

Узведзена ў цэнтры вёскі на высокім ўзгорку,
на якім, па звестках мясцовых жыхароў, знаходзіліся
магілы французскіх жаўнераў. Упершыню ўпамінаецца
пад 1756 годам. Перабудавана на мяжы ХІХ – ХХ
стагоддзяў з бутавага каменю. Да рамонту ў пачатку
90-х годоў ХХ стагоддзя называлася ў гонар святога
Антонія, цяпер – Свята-Прадцечанская, або Іаана
Хрысціцеля.

Архітэктура царквы мае эклектычны характар:
спалучэнне к ласіцызм у з візантыйск а-руск ім
царкоўным дойлідствам. Прамавугольная ў плане
пабудова з трохяруснай вежай-званіцай (васьмярык
на чацвярыках). У  сілуэце храма дамінуе пакаты
шацёр званіцы з макаўкай ў завяршэнні.

У ваколіцах Паставаў існавала даволі многа
хрысціянскіх храмаў, аднак, большая частк а з іх
страчана ў часе. Паводле гістарычных звестак, дзве
царквы знаходзіліся ў вёсцы Фалькава, па адной – у
Крыўцы, Ажунах, Цешылаве. Касцёлы дзейнічалі ў
Груздаве і Задзеўі.

2.2.6. КАПЛІЦЫ

Капліца каля вёскі Пухаўка
Знаходзіцца на адлегласці 11 кіламетраў на

ўсход ад Паставаў на ўездзе ў вёску з боку Цешылава.
Складзена з чырвонай цэглы, аснова – з часанага
каменя. У верхняй частцы з чатырох бакоў маюцца
невялікія вокны, за якімі раней знаходзіліся скульптуры
Ісуса Хрыста і Маткі Боскай. У ніжняй частцы капліцы
ёсць невякая ніша, дзе размешчана шыльда з надпісам

Мал. 10. Рэшткі капліцы ў Аляхнішках.

наступнага зместу: “KAZUROW KAJETAN s. M. I. ZM. 7
WRZ. 1935 R LAT 78  AGATA  WACLAW  JUZEFA
PAMIATKA RODZINY  WYZ. WSPOMNIANEI I
KAZLOWSKICH”. На падмурку на адным з валуноў
паўднёвага боку маецца выбіты год “ 1936”. На цэгле
стаяць клеймы “М. Н. МАLMANKOWICZE P. TELGR.
TEL”. Па словах мясцовых жыхароў, капліцу пабудаваў
богаты чалавек Вацлаў Казура для таго, каб людзі
маліліся. З ёй звязана некалькі паданняў. Капліца мае
цудадзейную сілу.

Капліца каля вёскі Шынаўшчына.

Знаходзіцца на адлегласці 11 кіламетраў на
паўднёвы ўсход ад Паставаў к аля былой вёск і
Шынаўшчына. Была пабудавана з чырвонай цэглы.
Моцна пашк оджана. Часткова ацалелі  сцены і
некаторыя нішы. Зарасла дрэвамі і хмызамі.

Капліца каля вёскі Аляхнішкі.

Знаходзіцца на адлегласці 12 кіламетраў на
паўднёвы захад ад Паставаў каля вёскі Аляхнішкі на
левым  беразе рак і  Вараноўкі . Уваходз іла ў
кампазіцыю сядзібна-паркавага ансамбля Мілеўскіх.
Зроблена з дрэва. Моцна пашкоджана: даху няма,
трываюць пакуль што часткова сцены. Вакол капліцы
знаходзяцца могілкі.

Капліца каля
вёскі

Манькавічы

За ставам  на
рацэ Мядзелк а, на
высок ім  узгорку,
знаходз іцца радавая
к апліца-пахавальня
Друцкіх-Любецкіх. Яна
вык анана ў стылі
позняга класіцызму, і
ўтварала з  сядз ібай,
што знаходзілася на
супрацьлеглым беразе

става, цэль ны сядзібна-парк авы ансам бль .
Размяшчалася яна па адной восі з сядзібным домам-
палацам.

Паводле некаторых звестак, капліца была
пабудавана ў другой палове ХІХ стагоддзя  і ў ёй
пахавана Элеанора Друцкая-Любецкая. Пасля смерці
князя Ўладзіміра Друцкага-Любецкага ягонае цела
таксама спачатку знаходзілася тут, але пазней было
перавезена ў капліцу каля возера Варанец.

Капліца пабудавана з бутавага каменя, мае
два паверхі: верхняя зала выкарыстоўвалася для
малення і службы; пад ёй быў ск леп з  н ішам і-
пахаваннямі. Адно з пахаванняў у склепе датуецца
1870 годам. Памеры капліцы прыблізна 10 х 7 метраў

Раней у капліцы штогод ладзілася свята “Божэ
цяло”, на якое з’язджаліся ксяндзы і  католікі  з
наваколля. Зараз жа яна знаходзіцца ў вель мі

Мал. 11. Помнік землякам у
Груздаве.

занядбаным стане: склеп з пахаваннямі разбураны,
тынк оўк а ў ва многіх месцах абвалілася , ледзь
трымаецца дах.

У 90-х гадах была зроблена спроба
адбудаваць капліцу, нават пастаўлены рыштаванні, але
справа далей не пайшла. Так  і стаіць зараз гэты
невялічкі храм як у клетцы, з усіх бакоў абкружаны
рыштаваннямі  з пачарнелых і падгніўшых дошак,
чакаючы сваёй долі. А лес усё шчыльней бярэ капліцу
ў палон…

2.2.7. ПОМНІКІ І БРАЦКІЯ МАГІЛЫ ІІ СУСВЕТНАЙ
ВАЙНЫ

Помнік землякам
у вёсцы

Груздава.
Знаходзіцца

ў цэнтры вёск і .
Уша н о ў ва е ц ц а
пам яць 36
земляк оў, як ія
загінулі ў час вайны
ў 1941 – 1945 гадах.
У 1967 годзе
пастаўлена стэла.

Помнік землякам
у вёсцы

Дварчаны.
Знаходзіцца

ў цэнтры вёск і .
Мал. 12. Помнік на месцы бою
                 каля Сарочына.

Ушаноўваецца памяць 12 землякоў, якія загінулі ў час
вайны ў 1941 – 1945 гадах. У 1967 годзе пастаўлена
стэла.

Магіла ахвяр фашызму каля вёскі Кашыцы.
Знаходзіцца за 2 кіламетры на паўднёвы ўсход

ад вёскі ў Манькаўскім лесе. Пахавана 38 цыганоў, якія
былі расстраляны фашыстамі ў 1944 годзе. У 1964
годзе на магіле пастаўлены абеліск.

Помнік землякам у вёсцы Коўзаны.
Знаходзіцца ў парку на паўднёвай ускраіне

вёскі. Ушаноўваецца памяць 4 землякоў, якія загінулі
ў час вайны ў 1941 – 1945 гадах. У 1967 годзе
пастаўлены абеліск.

Помнік Н. А. Асяненка ў вёсцы Ліпнікі.
Знаходзіцца ў цэнтры вёск і  Ліпн ік і .

Ушаноўваецца памяць Н. М. Асяненкі, удзельніцы
камсамольскага падполля і партызанскага руху на
Беларусі ў ІІ сусветную вайну, якая нарадзілася ў 1917
годзе ў гэтай вёсцы. Абеліск пастаўлены ў 1964 годзе,
у 1975 годзе на хаце, дзе яна нарадзілася, усталявана
мемарыяльная дошка. Н. М. Асяненка пахавана ў
вёсцы Гулі Мядзельскага раёна.

Брацкая магіла вайскоўцаў і партызанаў у
вёсцы Манькавічы.

Знаходзіцца ў цэнтры вёскі. Пахаваны 36
вайскоўцаў і партызанаў, якія загінулі ў час вайны ў
1941 – 1945 гадах.

У 1958 годзе на магіле пастаўлены абеліск.

Помнік землякам у вёсцы Навасёлкі.
Знаходзіцца каля будынка праўлення калгаса.

Ушаноўваецца памяць 6 землякоў, якія якія загінулі ў
час вайны ў 1941 – 1945 гадах. У 1967 годзе

пастаўлены абеліск.

Помнік землякам
у вёсцы Савічы.

Знаходзіцца
ў цэнтры вёск і .
Уш а н о ўв а е ц ц а
памяць 72 землякоў,
як ія загінулі ў час
вайны ў 1941 – 1945
гадах. У 1967 годзе
пастаўлена стэла.

Месца бою 1944
года каля вёскі

Сарочына.
Знаходзіцца

за 2 кіламетры на
поўдзень ад вёскі ў
Манькаўскім лесе на
скрыжаванні дарог
(“Крыжоўцы”). 26

мая 1944 года на гэтым месцы адбыўся бой паміж
партызанам і  атрада ім я Суворава і ням ецка-
фашысцкімі захопнікамі, якія праводзілі абоз прадуктаў
і боепрыпасаў з Паставаў у Мядзел. У 1964 годзе на
месцы бою пастаўлена стэла, побач з ёй знаходзілася
альтанка. У 2003 годзе невядомымі шыльда з надпісам

Мал. 13. Уладзімір Дубоўка.

была знішчана. Стэла адноўлена ў 2004 годзе.

Помнік землякам у вёсцы Хацілы.
Знаходзіцца ў цэнтры вёскі. Ушаноўваецца

памяць 10 землякоў, якія якія загінулі ў час вайны ў
1941 – 1945 гадах. У 1967 годзе пастаўлены абеліск.

Помнік землякам ў вёсцы Целякі.
Знаходзіцца побач з  будынкам праўлення

калгаса. Ушаноўваецца памяць 23 землякоў, якія якія
загінулі ў час вайны ў 1941 – 1945 гадах. У 1967 годзе
пастаўлены абеліск.

Помнік землякам у вёсцы Цешылава.
Знаходзіцца ў цэнтры вёскі. Ушаноўваецца

памяць 28 землякоў, якія якія загінулі ў час вайны ў
1941 – 1945 гадах. У 1967 годзе пастаўлена стэла.

Помнік землякам у вёсцы Шыркі.
Знаходзіцца ў цэнтры вёскі каля будынка

праўлення калгаса. Ушаноўваецца памяць 51 земляка,
якія якія якія загінулі ў час вайны ў 1941 – 1945 гадах.
У 1967 годзе пастаўлены абеліск.

Помнік землякам у вёсцы Юнькі.
Знаходзіцца ў цэнтры вёскі ў невялікім скверы.

Ушаноўваецца памяць 6 землякоў, якія загінулі ў час
вайны ў 1941 – 1945 гадах. У 1967 годзе пастаўлены
абеліск.

Помнік землякам у вёсцы Ярэва.
Знаходзіцца ў цэнтры вёскі. Ушаноўваецца

памяць 2 землякоў, якія якія загінулі ў час вайны ў 1941
– 1945 гадах. У 1967 годзе пастаўлена стэла.

2.2.8. РАДЗІМА ПАЭТА

У вёсцы Агароднік і  на адлегласці 11
кіламетраў на поўдзень ад Паставаў знаходзіцца
радзіма вядомага беларускага паэта, аднаго з класікаў
беларускай літаратуры Ўладзіміра Дубоўкі.

У.М.Дубоўка -  старэйшы  беларускі  паэт,  адзін
з  лідэраў маладой нацыянальнай літаратуры першай
паловы ХХ стагоддзя. Нарадзіўся   2 (15)  ліпеня  1900
года  ў  вёсцы  Агароднікі  Пастаўскага  раёна . Сваю
адукацыю Ўладзімір Дубоўка пачаў у Манькавіцкай
пачатковай  школе з шасці гадоў.

Тутэйшая зямля, яе маляўнічая прырода і
працавітыя таленавітыя людзі, зрабілі моцны ўплыў
на фармаванне светапогляду будучага паэта. Хоць у
родных мясцінах Дубоўка жыў толькі да 14 гадоў, бо
першая сусветная вайна прымусіла сям’ю выехаць у
Расію, “залатыя зярняты” беларускай мовы, мясцовая
культура і фальклор сталіся тымі крыніцамі, якія нават
у самыя цяжкія часіны жывілі душу паэта.

Большую частку жыцця Ў. Дубоўка правёў
далёка ад малой радзімы, далёка ад Беларусі. Але
пасля выгнання, рэабілітаваны, у 1957 годзе,
вярнуўшыся з Сібіры, ён наведвае радзіму. Сустрэча
з роднымі краявідамі надала новы імпульс ягонай
творчасці, стала другім нараджэннем паэта Дубоўкі.

З 1958 года Ў. Дубоўка жыў у Маскве. Памёр
паэт 20 сакавіка 1976 года.www.ka

3. МАРШРУТЫ ВАНДРОВАК
3. 1. ДАРОГІ ВЯДУЦЬ У ПАСТАВЫ

Паставы – не Рым, не ўсе шляхі вядуць у гэты
горад. Размешчаны на паўночным захадзе краіны, ён
аддалены ад галоўных магістраляў, аднак  м ае
трывалыя сувязі з навакольным светам: існуе шмат
дарог і дарожак па якіх можна патрапіць у Паставы.

“Адзінаццацікіламетроўка”

Галоўную ролю ў знешніх зносінах горада
адыгрывае паўднёвая шаша, ці як яе завуць у народзе,
“адзінаццацікіламетроўка”. Менавіта такую адлегласць
трэба праехаць , к аб “выбіцца на баль шак” –
міжнародную магістраль Вільня-Полацк. Па ёй з
камфортам можна даехаць да іншых гарадоў і вёсак
Беларусі і  замеж жа. “Адз інаццацікіламетроўк а”
пабудавана ў 70-я  гады ХХ стагоддзя  для
забеспячэння якаснай дарожнай сувязі са сталіцай і
абласным цэнтрам Віцебскам. Разам з гэтым шматлікія
вёскі, што ляжаць на адлегласці 1-2 кіламетры абапал
шашы (Шурп ік і , Ліпнік і , Боцьвіны, Мястэчк а,
Манькавічы, Русіны, Агароднікі) значна палепшылі
сваё геаграфічнае становішча, атрымаўшы трывалую
сувязь з раённым цэнтрам. На самой дарозе вёсак
няма, што вельмі спрыяе хуткаснаму руху аўтамабіляў.

На перакрыжаванні магістралі Полацк-Вільня
і “адзінаццацікіламетроўкі” пабудавана сучасная
аўтазаправачная станцыя з невялікім гатэльчыкам і

пост ДАІ.
Старамядзельскі тракт

Да пабудовы паўднёвай шашы галоўную ролю
ў стасунках з іншымі беларускімі рэгіёнамі Паставы
ажыццяўлялі дарогай на Мядзел. Яна ішла ад палаца
Тызенгаўза на поўдзень к аля  вёсак Макараўцы,
Кашыцы, Дзеравянкі і выходзіла каля вёскі Чарняты
на магістраль Полацк-Вільня. На сённяшні дзень
дарога ад Чарнят да Мядзела заасфальтавана і
падтрымліваецца ў добрым стане, а адрэзак шляху з
Чарнят на Паставы закінуты і ператварыўся ў ціхую
лясную дарогу, як ую аблюбавалі  грыбнік і ды
паляўнічыя.

Падарожнікам – ам атарам прыгажосці  і
беларускай экзотыкі – варта праехаць па старой
м ядзель ск ай дарозе праз  лес, што завеццца
Манькаўскай Дачай. Для гэтага трэба з магістралі
Полацк-Вільня каля вёскі Ідаліна звярнуць у бок
Пятроўшчыны і на павароце на Язы, адкуль, дарэчы,
была родам маці вядомага беларускага пісьменніка
Уладзміра Дубоўкі , каля адм етнага м ураванага
бліндажу падняцца ўверх па схілу ўз горка. Перад
вачыма адкрыецца захапляльнае відовішча: глыбока
ўнізе – пяшчотны блакіт вады, а абапал – зеляніна хвояў
і зараснікаў арэшніку. Гэта возера Варанец – любімае
месца адпачынку многіх вандроўнікаў. Летам на яго
паўночным беразе вырастае вялікі і шумны палатачны
гарадок. Возера прываблівае сваёй прыроднай
маляўнічасцю і празрыстасцю вады. Яно мае амаль
правільную круглую форму і вялікую глыбіню, што ў
спалучэнні з высокімі берагамі стварае запамінальны
краявід.

У ваколіцах Варанца знаходзяцца нямецкія
бліндажы і пахаванні часоў 1 сусветнай вайны; растуць
рэдкія расліны, што засталіся  на м есцы былой
агранамічнай школы. У пачатку ХХ стагоддзя каля
возера знаходзілася цудоўнай прыгажосці капліца-
пахаванне былога ўладальніка мястэчка Манькавічы,
аднаго з  аўтараў вядом ай гістарычнай к ні гі
“Материалы по истории и географии Дисненского и
Вилейского уездов Виленской губернии. 1896 г.”, князя
Ўладзіміра Друцкага-Любецкага. Яна была зроблена
з чорнага базальту і аздоблена каштоўнымі металамі і
ўпрыгожанням і, як ія  па загаду князевай ж онкі
прывозіліся з Францыі. Капліца разбурана немцамі ў
першую сусветную вайну, а забальзамаванае цела
князя выкінута ў суседняе возера Доўжа.

Возера Доўж а так сама цікавы прыродны
аб’ект і сама назва адлюстроўвае яго адметнасць: пры

Мал. 14. Возера Варанец.

агульнай даўжыні каля 5 кіламетраў вадаём мае
найбольшую шырыню усяго 420 метраў. Азёрная
катлавіна утворана адным з ледавіковых языкоў у час
паазерскага зледзянення каля 20 – 15 тысяч гадоў
назад.

З дарогі, што ідзе паміж азёрамі па высокім
грэбні ўзгорка, адкрываецца маляўнічая панарама
азёрна-лясных краявідаў. Па гэтай дарозе раней
ажыццяўляліся  стасунк і  пам іж Маньк авічам і і
Вярэнькамі. У лесе яна перасякаецца з дарогай
Мядзел-Паставы у мясцовасці, якае мае тутэйшую
назву “Крыж оўк і ”. Тут на невялік ім  узвышэнні
пастаўлены прамавугольны з троху выгнутым верхам
помнік белага колеру. На гэтым месцы 26 мая 1944
года адбыўся бой паміж партызанамі атрада імя
Суворава і нямецкай калонай з абозам прадуктаў і
боепрыпасаў. У баі фашысты панеслі вялікія страты і
адступілі. Такая афіцыйна версія. Мясцовыя ж жыхары
расказваюць пра гэта здарэнне іначай, але гэта, як
кажуць, зусім другая гісторыя.

Каб патрапіць  у Паставы, то трэба на
Крыжоўцы павярнуць на поўнач пад зараснікі арэшніку,
якія навісаюць над дарогай. Але цікаўнаму чалавеку
варта было б праехаць паўкіламетра на ўсход у бок
вёскі Сарочына, каб пабачыць на свае вочы яшчэ
адзін запамінальны краявід, які таксама створаны
прыродай у далёкую ледавіковую эпоху. Вялікія сівыя
елкі, стромкі абрыў і там, глыбока ўнізе, чарнавата-
блакітная паверхня вады. Гэта возера Сарочынскае,
як ое ўтварылася  на м есцы прам оіны ў тоўшчы
ледавіка, праз якую водныя патокі з вялікай сілай біліся
аб мёрзлую зям лю, утвараючы конусападобную
катлавіну. За тысячагоддзі, што прамінулі з таго часу,

схілы ўзгоркаў троху згладзіліся, але і сёння ўражваюць
сваёй веліччу. Пры даволі значнай глыбін і, якая
даходзіць да 7 метраў, і невялікай плошчы паверхні,
возера беднае на пажыўныя рэчывы і таму ў вадаёме
добра адчуваюць сябе толькі ліны. Лоўля гэтай рыбы
на летніх досвітк ах у водары лясных траў і хвояў
прыносіць шмат асалоды сапраўдным аматарам
рыбалкі. Вецер рэдка залятае сюды і таму на берагах
заўсёды ціха і ўтульна.

Але не толькі дзеля Сарочынскага возера
варта заехацца ў гэту мясцовасць. Ёсць тут яшчэ адна
прыродная цікавасць. На процілеглым ад возера баку
дарогі, падняўшыся на ўзгорак, можна ўбачыць яшчэ
адз ін вадаём чык. Праўда, возерам яго назваць,
напэўна, нельга, бо плошча ўсяго каля 30 квадратных

Мал. 15. Возера Малое

метраў. Аднак мініяцюрныя памеры не замінаюць яму
мець глыбіню каля 2 метраў і сплавінныя берагі.
Блізкае суседства двух вадаёмаў, перапад вышыняў
паміж якімі складае каля 30 метраў, - гэта вельмі
рэдкая з’ява ў прыродным ландшафце.

Падзівіўшыся з фантазіяў прыроды, можна
павярнуцца назад на Крыжоўку і адтуль рушыць на
Паставы. Дарога больш чым 6 кілам етраў ідзе
прыгожым м яшаным лесам то падымаючыся на
ўзгоркі, то спускаючыся ў лагчыны. Злева на невялікай
адлегласці ўздоўж дарогі  за сцяной хвояў і бяроз
цягнецца возера Доўж а. Чысты лес, маляўнічыя
ягадна-грыбныя мясціны выклікаюць у падарожніка
шмат станоўчых эмоцый.

З набліжэннем шляху да краю ляснога масіва
дорога робіцца ўсё горшая, бо вялікія ямы сядзяць
адна за другой. Яны – таксама ўтварэнні і сведкі
недалёкага мінулага: у часы СССР вайскоўцы, якіх
багата размяшчалася ў Паставах, любілі “гуляць у
вайну” ў Манькавіцкім лесе і таму цяжкая вайсковая
тэхніка неаднарозова разразала лясныя дарогі.
Дарэчы, сям-там па лесе побач з расійскімі траншэямі
часоў першай сусветнай вайны сустракаюцца значна
больш маладыя акопы.

Падарожніку кінуцца ў вочы і невялікія ямы,
якія роўным ланцужком цягнуцца ўздоўж усёй дарогі. І
яны – памятка недалёкай гісторыі. У часы адзінага
Саюзу паралельна шляху Мядзел-Паставы ішла лінія
сувязі  з  дроту, як пазней высветлілася , вель мі
каштоўнага металу – медзі. Утвораныя яміны – гэта
м есцы мясцовай здабычы к аляровага м еталу
пастаўскімі прадпрымальнікамі.

На выезде з лесу к аля  вёск і Кашыцы
падарожніка можа зацікавіць белы мураваны будынак
сярод сенажаці, які нагадвае закінутую шляхецкую
сядзібу. На самой страве – гэта рэшта былога “ачагу
культуры” – мясцовай бібліятэкі. Яна ўжо даўно не
працуе, будынак разбураецца, як і мясцовая школа,
што стаяла па правы бок дарогі сярод яблынь і ад якой
зараз застаўся толькі падмурак.

За Кашыцамі  дарога паляпшаецца і
пераходзіць у гравійк у, як ая за Макараўцамі ўжо
становіцца асфальтам. Стары шлях Мядзел-Паставы
выходзіць да горада з поўдня каля АЗС і палаца
Тызенгаўза (раённая бальніца).

Віленскі тракт

Да другой сусветнай вайны Паставы м елі
іншыя знешнеэканамічныя прыярытэты з
арыентацыяй не на ўсход і паўднёвы ўсход, а на захад
і паўночны захад. Горад уваходзіў у склад Віленскага
ваяводства Рэчы Паспалітай і таму асноўныя стасункі
ажыццяўляў з чароўнай “паннай Вільняй”, Рыгай,
Дынабургам і Варшавай. Сучасны шлях на былую
сталіцу Вялікага княства ў асноўным  супадае са
старажытным і цягнецца на захад праз увесь раён на
Свянцяны. На гэтай дарозе знаходзяцца такія вёскі-
перліны як Камаі з 400-гадовым касцёлам абарончага
тыпу, знак амітым  камайскім к аменным крыж ам,
вядом ай карцінай славутага мастак а Аль фрэда
Ромэра “Хрыстос і сірата”, старжытнымі могілкамі ды
падземнымі хадамі; і Лынтупы з псеўдабарочным

амаль стогадовым касцёлам, сядзібна-паркавым
к ом плек сам Бішэўскага і  вялік ім  к урганным
комплексам пахаванняў на ускрайку мястэчка. Бліжэй
да Паставаў такіх выбітных помнікаў культуры няма,
аднак  ёсць аб’екты, якія несумненна прывабяць
цікаўнага падарожніка. Так, едучы з горада на захад і
мінуўшы паварот на Шыркі, з правага боку перад ракой
Спорыцай можна выяўна ўбачыць высокі ўзгорак. Гэта

гара Лысая (Чортава гара) – рэспублік анск і
ландшафтны геамарфалагічны пом нік прыроды.
Марэнны ўзгорак ідэальнай купалападобнай формы,
утвораны 20-17 тысяч гадоў таму ў час паазёрскага
зледзянення. Памеры 200 х 60 метраў;  адносная

Мал. 16. Касцёл у Камаях.

вышыня – 15 метраў, вышыня над узроўнем мора –
155 метраў. У Купальскую ноч да гары злятаецца
нячыстая сіла на свой шабаш.

Злева ад Чортава маста, што перакінуты праз
р. Спорыцу,  знаходзцца адметная глыбокаўрэзаная ў
горныя пароды рачная даліна. У паўкіламетры далей
па ларозе, з левага боку раскінуўся нямецкі ўмацаваны
раён. На высокім узгорк у знаходзяцца шматлікія
бліндажы, траншэі, акопы германскай арміі часоў
першай сусветнай вайны (1914 – 1918). Яшчэ троху
далей, перад паваротам на Гадуцішкі, з правага боку ў
расшчэпленай выцягнутай катлавіне ляжыць возера
Загачча. Перад ім – высокі ўзгорак з адзнакай вышыні
160. 4 м, на як ім раней знаходзіўся маяк . З яго
адкрываецца прыгожая панарама возера Загачча і
ваколіцаў.

Далей па дарозе каля  вёск і  Дварчаны
знаходзіцца могільнік, дзе пахавана каля 60 нямецкіх
салдат, якія загінулі ў першую сусветную вайну. На
магілах захаваліся крыжы і помнік.

Браслаўскі тракт

У ХІХ стагоддзі разам з напрамкам на Вільню
бойкім гасцінцам быў шлях на поўнач – на Дынабург
(Даўгаўпілс), куды тутэйшыя гандляры, пераважна
яўрэі, вазілі на продаж мясцовыя тавары. Паўночны
шлях к аля  возера Азёркі  раздзяляецца на два
напрамкі: адзін вядзе на Кураполле, Каз’яны, Відзы,
Браслаў; другі  –  на Чарты, Андроны, Бельк і ,
Шаркаўшыну. Вёсак тут сустракаецца значна менш,
чым на іншых дарогах, бо паўночная Пастаўшчына –

гэта выраўненая, моцна забалочаная раўніна, частка
Полацкай ніз іны. З прычыны слабай асвоенасці
тутэйшай мясцовасці ў мінулым на гэтай тэрыторыі
сустракаецца мала цікавых прыродных і гістарычных
аб’ектаў. Увагу падарож нік аў м ожа прыцягнуць
маляўнічая зона адпачынку “Азёркі” з групай невялікіх
азёр: Азёркі, Дубок, Белае, Зосіна; вёска Кураполле,
дзе, магчыма, раней існавала гарадзішча; сутокі
Мядзелкі і Лучайкі; моцна забалочанае і дрыгвістае
возера Валожына. І тут, як і на Камайшчыне, шлях ідзе
па памежнай зоне і таму дзейнічае дазваляльны
рэжым.

Мал. 17. Былая шахта стратэгічнай ракеты каля вёскі
Курсевічы.

Лучайскі тракт

Апошні, пяты напрамак вядзе з Паставаў на
ўсход, злучаючы такія важныя паселішчы раёна як
Юнькі, Лучай, Дунілавічы, Варапаева, Казлоўшчына.
Дарога мае некалькі адметнасцяў, якія выклікаюць
цікавасць. Па-першае, ад вёскі  Юньк і да вёскі
Курсевічы яна вык ладзена у два рады вялікімі
бетоннымі плітамі , што з’яўляецца рэдкасцю для
Беларусі. З прычыны існавання значных швоў на
стыках пліт дарога даволі дрогкая. Але па ёй варта
праехаць, каб адчуць далучанасць да глабальнай
гістарычнай падзеі. Дарога будавалася  для
забеспячэння сувязі “ваенных” Паставаў з шахтамі

стратэгічных ракет, што размяшчаліся ў лясным масіве

Мал.18. Месца старажытнай прыстані на рацэ Мядзелка.

паміж вёскамі Курсевічы і Цешылава. Гэтыя “кропкі”
можна паглядзець.

Па-другое, пасля павароту ў вёсцы Коўзаны,
роўная як страла шаша нібыта ўпіраецца на гарызонце
ў славуты Лучайскі касцёл. Тут міжволі ўспамінаецца
выраз “Дарога да Храма”. Але Лучай, Дунілавічы,
Варапаева, Казлоўшчына, Сарокі, Ляхаўшчына, Мосар
і іншыя самабытныя мястэчкі і вёскі вартыя асобнага
апавядання.

Шляхі водныя, чыгуначныя і
паветраныя

У зусім сівыя гады першага тысячагоддзя
нашай эры ў Паставы (тады яшчэ Пасаднік) можна
было патрапіць і па вадзе. Рэчка Мядзелка, абапал
якой раск інуўся горад, раней была многаводнай
судаходнай ракой. Па ёй, верагодна, праходзіў водны
шлях з Полацка ў Вільню і Наваградак па рэках Дзвіна,
Дзісна, Бірвіта, Мядзелка, азёрах Мядзел, Мястра,
Нарач, рэках Нарачанка, Вілія, Нёман. Волакі існавалі
каля Мядзела і каля Маладзечна. Зараз Мядзелка не
адыгрывае ніякай ролі ў знешніх стасунках горада, хоць
яшчэ “пры Польшчы” аматары падарожжаў на каяках
(лодках) плавалі з Паставаў у Мядзел і Нарач.

Калі водны шлях ужо даўно прыйшоў у заняпад,
то чыгунка спраўна вык онвае сваю ролю. Яна
пабудавана ў канцы ХІХ стагоддзя  як  лін ія
Крулеўшчына – Пабраддзе. У часы СССР пасажырскі
цягнік з Віцебска хадзіў праз Паставы да Вільні і, нават,

некаторы час да Гародні. Але ўтварэнне незалежнай
Літвы прывяло да таго, што зараз цягнік ідзе толькі да
Лынтупаў – памежнага мястэчка Пастаўшчыны. Наогул,
за суткі праз Паставы цяпер ходзць адзін пасажырскі
цягнік Віцебск – Лынтупы і два прыгарадныя да
Крулеўшчыны.

Да нядаўняга часу у паўночнай частцы горада
знаходзўся грамадзянскі аэрадром. З яго ў 70 – 80-я
гады на “к ук урузніку” аж ыццяўляліся рэйсавыя
маршрутныя пасажырскія палёты ў Мінск. З прычыны
нерэнтабельнасці паветраныя ваяжы спынены, а па
месцы аэрадрома размяшчаецца верталётная
эскадрылля.

3. 2. МАРШРУТЫ ПЕШАХОДНЫХ І РОВАРНЫХ
ВАНДРОВАК

Пешаходныя:

1. Паставы (мытня) – Ліпнікі – Манькавічы –
Кашыцы – Паставы (палац Тызенгаўзаў) (16
км)
Аб’екты: былы радыёлакацыйны цэнтр, помнік
Н. Асяненка, сядзібна-парк авы ансамбль і
капліца Друцкіх-Любецкіх, стаў на Мядзелцы,
помнік ахвярам вайны ў Манькаўскім лесе.

2. Паставы (палац Тызенгаўзаў) – Рамелькі –
Шыркі – В. Споры – Яцавічы – Сіманькі –
Кашыцы – Паставы (палац Тызенгаўзаў) (17
км)
Аб’екты: Лысая гара, воз. Споры, Спорыцкая
ледавіковая лагчына, Гарадзішча, сядзібны дом

ў Спорах, нямецкія пахаванні і ўмацаванні 1
сусветнай вайны, воз  Світа, воз . Світка,
крыніца, рачныя даліны.

3. Паставы (6 гарадок) – Задзеўе – Дукі –
Шыркі – Рамелькі – Паставы (палац
Тызенгаўзаў) (10 км)
Аб’екты: гарадзішча, нямецкія  пахаванні  і
ўмацаванні 1 сусветнай вайны, озавая града,
Лысая гара, Чортаў мост.

4. Паставы (МСО) – Аэрадром – Азёркі – воз.
Белае – воз. Сляпіца – Паставы
(чыгуначны вакзал) ( 7 км)
Аб’екты: аэрадром, верталётная эскадрылля,
лясніцтва, азёры Азёркі, Дубок, Белае, Сляпіца.

Роварныя:

1. Паставы (5 гарадок) – Манькавічы –
Сарочына – воз. Варанец – Параскі – Доўжа
– Глодава – Кашыцы – Паставы (палац
Тызенгаўзаў) (24 км)
Аб’екты: царква, сядзібна-паркавы ансамбль і
капліца Друцкіх-Любецкіх, воз. Сарочынскае,
месца былой агранамічнай школы, помнік на
месцы бою на Крыжоўцы, нямецкія пахаванні і
ўмацаванні 1 сусветнай вайны.

2. Паставы (6 гарадок) – Задзеўе – Дукі –
Шыркі – Споры – Сіманькі – Глодава –
Кашыцы – Паставы (палац Тызенгаўзаў) (20
км)

55

www.ka
mun

ika
t.o

rg



56

Аб’екты: гарадзішча, нямецкія  пахаванні  і
ўмацаванні 1 сусветнай вайны, воз. Загачча,
озавая града, Лысая гара, Чортаў мост, воз.
Споры, Спорыцкая ледавіковая  лагчына,
Гарадзішча, сядзібны дом ў Спорах, воз Світа,
воз. Світка, крыніца, рачныя даліны, горы Гаёк,
Споркі.

3. Паставы ( 6 гарадок) – Задзеўе – Літвінкі –
Дашкі – Дварчаны – Салаўі – В. Споры –
Яцавічы – Глодава – Кашыцы – Паставы
(палац Тызенгаўзаў) (22 км)
Аб’екты: гарадзішча, нямецкія  пахаванні  і
ўмацаванні 1 сусветнай вайны, воз. Загачча,
озавая  града, воз . Споры, Спорыцк ая
ледавіковая лагчына, Гарадзішча, сядзібны дом
ў Спорах, воз Світа, воз. Світк а, к рыніца,
рачныя даліны, горы Гаёк, Споркі, воз Доўжа,
воз Глодава, Гаць.

4. Паставы ( 5 гарадок) – Юнькі – Логавінцы –
Козічы – Бакавічы – Кулакова – Баранавічы
– Міськія – Шурпікі – Паставы (вул. Кляра)
(14 км)
Аб’екты: старажытнае паселішча, Курган,
былая сядзіба Зяновічаў, рака Лучайка.

5. Паставы ( 5 гарадок) – Юнькі – Курсевічы –
Пухаўка – Цешылава – Забалоцце –
Шынаўшчына – Гогава – Савічы –
Захараўшчына – Баранавічы – Міські –
Шурпікі – Паставы (вул Кляра) (28 км)
Аб’екты: былая база стратэгічных рак ет,

Казурава капліца, сядз іба Акуліча, к рыніца,
капліца, Курган.

6. Паставы (5 гарадок) – Юнькі – Гутары –
Перавознікі –  Касцяні – Чарты – Азёркі –
Паставы (МСО) (22 км)
Аб’екты: рака Лучайка, былая ракетная база,
воз. Чарты, старажытнае паселішча, воз. Зосіна,
воз. Дубок, аэрадром, лясніцтва, верталётная
эскадрылля.

